Ғажайыпқа толы-Жаңа жыл
Мақсаты: Балалар мен ата-аналардың мерекелік көңіл күйлерін көтеру. Аяз атаның , Ақша қардың қыс мезгілінде келетіні жайында түсініктерін қалыптастыру.Жаңа жыл   мерекесінің қызықтарын кейіпкерлермен бірігіп тамашалау. Ескі  жыл мен  Жаңа  жыл кейіпкерлерін танып  білу. Шырша  шамдарының  жағылуы - жаңа жылдық мерекенің ең басты бөлігі екенін балаларға түсіндіру.Мерекені көтеріңкі көңіл күйде өткізу.

1 Жүргізуші:
 Барлық жандар бір білікке қосқан үн,                                                                                             Бақытты боп бастады жыл дастанын.                                                                                         Қуанышпен келді той деп жаңа жыл,                                                                                                         Құтты болсын жаңа бақыт достарым. 
2 Жүргізуші:
 Құрметті ата аналар, оқушылар, ұстаздар, қонақтар Жаңа жыл мерекесіне арналған «Ғажайыпқа толы-Жаңа жыл!» атты кешімізді бастауға рұқсат етіңіздер!
1 Жүргізуші:
 Құрметті жамағат жүрекке жылылық ұялатар алғашқы жаңа жылдық құттықтау сөзді балабақшамыздың директоры Абулгартаева Сарбиназ Талапқалиқызына береміз. 
2 Жүргізуші:
 Құтты болсын жаңа жыл, барша халық, Қуанышқа, шаттыққа тамсанайық. Бірімізге шынайы тілек тілеп, Бар әлемге бақытпен жар салайық!
 1 Жүргізуші:
 Жаңа күнде ән қылып, Тек жүрмеңіз сән құрып. Көңілдердей қартаймай, Шырша тұрар мәңгілік. Ал енді барлығымыз шыршаны айналып «Шырша» жырын айтайық. 
2 Жүргізуші:
 Балалар ортамызға бізбен бір жыл бірге болған ит жылын шақырайық. Ескі жыл қайдасың?          - Әне өзі де келе жатыр, бәріміз қосылып Хош келдіңіз делік. 
Бәрі: Хош келдің ескі жыл.
 Ескі жыл:
 Ауылдастарым, достарым,                                                                                                                     Алғысым көп айтар менің.                                                                                                                            Дәл осындай артығырақ,                                                                                                                                                Қарсы алыңдар доңыз жылын. 
1 Жүргізуші:
 - Ескі жыл сен жаңа жылымыз келгенше бізбен бірге бол. Көңіл көтеріп, ән салып, би билейік.
 2 Жүргізуші: 
Би билейік бұралып,                                                                                                                                          Қыздар тұр сұранып.                                                                                                                                         Мен де тұрмын құр қалып,                                                                                                           Шаттанайық қуанып. 
- Ескі жылымыздың құрметіне "Бөбек" тобының  орындауында "Шырша" биі. Қарсы алыңыздар. (Би биленеді) 
2 Жүргізуші: Қараңыздар мынау шыршаға. Неткен сұлу, неткен көрікті еді. Жаңа жылдық шыршамызға барлығы келіпті. Енді аяз атамыз да келіп қалар. Қане барлығымыз Аяз ата, ақша қар, жаңа жылым кел деп шақырайық. Сонда біздің дауысымызды естіп тез келер. 
Барлығы: Аяз ата, ақша қар, жаңа жылым кел, кел! (Аяз ата, ақша қар, жаңа жыл келеді) 
1 Жүргізуші: Келді жылым бақытым,                                                                                                        Кемелденді уақытым.                                                                                                                             Сәлем саған аяз ата, жаңа жыл,                                                                                                                       Жаңа бақыт, жаңа думан, жаңа жыр.(Әуенмен)
 Аяз ата: Аяулы ата - аналар, ардақты ұл - қыздар, бүлдіршін балаларыңа бір сәлем! Қандай жарқын жүздерің, Қандай әсем жырларың. Асулармен алысқан, Аталарың сендерге шаршап    келді алыстан. 
Жүргізуші: Аяз ата жайғасып отырыңыз, балалардың сізге арналған тақпақтары бар.
Ақниет:Тақпақтарды жаттадық,                                                                                                                                    Биде үйрендік көрсін деп.                                                                                                                                        Аяз ата шаттанып,                                                                                                                                                    Бізге риза болсын деп.
Арман: Келіңдер, келіңдер,                                                                                                                              Тақпақ айтып беріңдер,                                                                                                                                   Жомарт аяз атадан                                                                                                                                                 Сыйлық алып көріңдер.
Нұрдаулет: Жаңа жылым мол болсын                                                                                                        Басқан қадам оң болсын                                                                                                                               Төрле, төрле Жаңа жыл                                                                                                                                   Бізге құтты жыл болсын.
Айзере: Тамаша, тамаша                                                                                                                            Шыршамыз тұр жараса                                                                                                                              Басында әсем жұлдызы                                                                                                                                    Көз тоймайды қараса.
Нұртілек: Жаңа жыл, жаңа жыл                                                                                                                    Жаңа жылда жаңа жыр.                                                                                                                                     Жасыл шырша жанында                                                                                                                                   Билеп барлық бала жүр.
Эльвира: Қуанатын шақ болсын
Дастарханға ақ толсын
 Бізге келген жаңа жыл
 Құт береке бақ болсын




Сезім: Аяз ата аппақ
 Печеньесі тәтті ақ
 Печеньені көп берсен
 Тағы айтамын тақпақ

Нұрғиса: Келді аяз атамыз
 Қасында ақшақары бар 
 Қызыққа әбден батамыз
 Қарсы аламыз баршамыз

Қазына : Жаңа жылым жол болсын
 Басқан қадам оң болсын
 Төрлет төрлет жаңа жыл
 Бізге құтты жыл болсын


Азиза:Тақпақтарды жаттаймыз
 Би үйреніп көрсін деп
 Аяз ата шаттанып
 Бізге риза болсын деп
             
2 Жүргізуші: Сыңғырлашы сырнайым,                                                                                                       Жаңа жылды жырлайын.                                                                                                                Шашбаулы қыз сырғалы,                                                                                                                                        Ақша қарды тыңдайық.
Ақша қар: Амансыздар ма балалар, ұстаздар, ата аналар! Өздеріңді сағынып келдік, Жаңа жылдарыңыз құтты болсын. Өтіп кеткен ит жылымызға аман есен саулық тілеп, келер   жылымыз Доңыз жылына табыс жыл, береке, бірлік әкелсін деп, тарих жыл болсын деймін. 
Жүргізуші: Ақшақар "Күншуақ" тобының "Ақшақар" биін тамашалаңыз.
1 Жүргізуші: Жаңа жыл жол болсын                                                                                                           Басқан қадам оң болсын                                                                                                                             Төрлет, төрлет жаңа жыл                                                                                                                                                  Бізге құтты жыл болсын.
 2 Жүргізуші: Жаңа жыл – жаңа қадам, жаңа бақыт,                                                                         Болашақ сыйлайтындай жаңа бақыт.                                                                                                             Доңыз жылы кеп қалды ортамызға,                                                                                             Жақсылықпен жалғасын жаңа уақыт. 
Доңыз жылы: Жаңа жылда жаңа бақыт тыныштық,                                                                                  Жаса, жаса достық бірлік туыстық.                                                                                                   Құттықтайық жаңа жылды өнермен,                                                                                                                  Қуаныштың әр минуты тым ыстық. 
Жүргізуші: Жаңа жылдың құрметіне ортамызға "Күншуақ" тобын "Қояндар" биімен    шақырамыз.
(Ортадан ескі жыл шығады)                                                                                                                                        Ит: Мен ескі жылмын сіздерге молшылық, бақыт әкелдім. Мына келер жылға тілегім.                        Жасампаз заман бұл заман                                                                                                               Бүгіннен ертең ғаламат                                                                                                                            Алдыңғы сапта боларсың                                                                                                                              Хош сау болыңдар балалар! (Ескі жыл кетеді) 
 
Доңыз жылы: Жаңа жылда өнер сынар қайсың бар                                                                                Алға шығып өлең тақпақ айтыңдар                                                                                                               Жаңа жылда сыйлық алып қайтыңдар.
Жүргізуші: Балалардың тақпақтарын тыңдайық.
Саяжан: Жаңа жыл, жаңа жыл
 Төгілсін жаңа нұр.
 Сыйлығын сүйретіп,
 Келді міне Жаңа жыл.

Ғизат: Оралдың өлкеме,
 Жаңа жыл армысың.
 Оранды ақ көрпеге,
 Асқар тау, қарлы шың.         

Алижан:Аппақ тонға оранып,
Базарлықты мол алып                                                                                                                                          Келді алыс сапардан,
Аяз ата оралып.
Тоғжан:Жылдың әнін бастайын                                                                                                                        Аяз- Ата кеп қалды.
 Майысады жас қайың,
 Көтере алмай көп қарды.

Ернар:Безендіріп шыршаны
 Жыл қуантты баршаны.
 Той-маскарад басталды,
 Аяз оны басқарды.

Сабина :Жаңа жыл жаңа жыл
 Жаңа жылда жаңа жыр
 Жасыл шырша жанында
 Ойнап барлық бала жүр

Айбар:Аяз ата келіп тұр
 Бізге сәлем беріп тұр
 Сәлеміңді қоя тұр
 Кәмпит жегім келіп тұр
   
Айлин:Аппақ тонға оранып
Базарлықты мол алып
Келді алыс сапардан
Аяз ата оралып

Айқын:Тамаша тамаша
Шыршамыз тұр жараса
Басында әсем жұлдызы
Көз тоймайды қараса

Муслима:Аспан жерге төгеді
Ақ күмісін уыстап
Жаңа жылда келеді
Бізге қарай жылыстап
  


Жүргізуші:Балалар біздің мерекемізде әртүрлі кейіпкерлеріміз жүр,солармен қосылып                      ойын ойнайық.Ойынның аты "Шарды үріп жару",шарты ішіндегі тапсырманы орындау(үш ата ана шығады)
Жүргізуші:
Аппақ бүгін қыр, далам,
Ақ дастарқан жапқандай
Халық біткен қарбалап
Қонақ күтіп жатқандай
Көңілде көп қуаныш
Әр көңілде - жақсылық
Кетер жылға мың алғыс
Әкелген көп жақсылық.
Аяз ата:Ақша қар қызым балалар бізді бүгін бір қуантып тастады,алыс  жерден шаршап келгенде көңілімізді көтерді.  Қарақтарым мені күтіп отырған қаншама ел мен жер бар. Сонда барайын. Сендерге көп рахмет. Өнерлерін өрге жүзсін. Биік шыңдардан көрініңдер! Жаңа жыл жаңа бақыт әкелсін . Өнерлерің көп болсын, елде уайым жоқ болсын. Тілектерің ақ болсын, бастарыңа бақ қонсын. Келер жылы келермін, өнер тағы көрермін. Сыйлық әкеп сендерге, көптен - көптен берермін. Жақсылыққа толыңдар, тек биікке қоныңдар. Келесі жылы көргенше, амандықта болыңдар.

Жүргізуші:Рахмет сізге Аяз ата,Ақша қар.Кәне  бәріміз шыршаны айналып "Жаңа жыл"әнін айтайық.(Аяз ата мен Ақша қарды ортаға алып айтамыз)
Жүргізуші: Сау болыңдар ескі жыл мен жаңа жыл
Сау болыңдар Аяз ата Ақша қар
Әрбір үйге төгілсін деп шаттық,нұр
Келер жылға бәрің аман болыңдар
Келеді жылдар, келеді айлар ауысып
Жаңа жыл мен ескі жылда табысып
Бақ береке бейбітшілік төрінде
Тұрайық әр кез татулықпен қауышып- дей келе бүгінгі "Ғажайыпқа толы Жаңа жыл "атты мерекемізді аяқтаймыз. 








Ақбота балабақшасы

Ғажайыпқа толы Жаңа жыл
Бөбек және Күншуақ топтары

